
Apakah kegunaan OLMESAR 20 & 

40 (Olmesartan Medoxomil) 

Olmesartan Medoxomil tergolong 

dalam kumpulan ubat-ubatan yang 

dipanggil  antagonis  reseptor 

angiotensin-II. Ia digunakan untuk 

menurunkan tekanan darah. 

 

Bagaimana OLMESAR 20 & 40 

(Olmesartan Medoxomil) berfungsi 

Olmesartan Medoxomil menurunkan 

tekanan darah dengan menjadikan 

saluran darah tidak tegang dengan 

menghalang reseptor angiotensin-II. 

 

Sebelum mengambil OLMESAR 20 & 

40 (Olmesartan Medoxomil) 

-Bila tidak boleh mengambil 

Jika anda ada alahan kepada 

Olmesartan Medoxomil atau mana- 

mana bahan lain ubat ini. 

Mengandung dan menyusukan anak 

Jangan ambil OLMESAR 20 & 40 

(Olmesartan Medoxomil) jika anda 

mengandung, sedang merancang 

untuk mengandung atau mungkin 

mengandung. 

 

Jangan ambil OLMESAR 20 & 40 

(Olmesartan Medoxomil) jika anda 

sedang menyusukan anak. Dapatkan 

nasihat doktor ahli farmasi sebelum 

mengambil ubat. 

 

-Sebelum mula mengambil OLMESAR  

20 & 40 (Olmesartan Medoxomil) 

Beritahu doktor anda jika anda 

mempunyai masalah kesihatan yang 

berikut: 
- Masalah buah pinggang 

- Penyakit hati 

- Penyakit jantung atau masalah 

dengan jantung anda. 

 

Seperti mana-mana ubat yang 

mengurangkan tekanan darah, 

penurunan tekanan darah yang tinggi 

pada pesakit yang mempunyai gangguan 

aliran darah dalam jantung atau otak 

boleh mengakibatkan serangan jantung 

atau strok. Oleh itu doktor anda akan 

memeriksa tekanan darah anda dengan 

berhati-hati. 

 

-Jika mengambil ubat-ubat lain 

Beritahu doktor jika anda menggunakan 

sebarang ubat lain, termasuk ubat yang 

dibeli tanpa preskripsi dari farmasi, 

pasaraya, atau kedai makanan kesihatan. 

Cara mengambil OLMESAR 20 & 40 

(Olmesartan Medoxomil) 

-Berapa banyak harus digunakan 

Dos biasa adalah 20mg sekali sehari. 

Dos boleh meningkat kepada 40mg 

sekali sehari. Jika anda mempunyai 

masalah buah pinggang atau hati, dos 

maksimum adalah 20mg sekali sehari. 

 

Ikut arahan doktor atau ahli farmasi 

anda dengan teliti. Ia mungkin berbeza 

dari maklumat di dalam risalah ini. 

Jika anda tidak memahami arahan 

pada label ubat anda, sila rujuk kepada 

doktor atau ahli farmasi. 

 

-Bila perlu digunakan 

Ikut arahan doktor atau ahli farmasi 

anda. 

 

-Berapa lama perlu digunakan 

Teruskan penggunaan ubat ini untuk 

tempoh masa yang ditetapkan oleh 

doktor anda. 

 

-Jika terlupa menggunakan 

Rujuk kepada doktor atau ahli farmasi 

anda tentang apa yang perlu dilakukan 

jika anda terlupa menggunakan ubat ini. 

 

Ambil dos yang terlepas sebaik sahaja 

anda teringat. Sekiranya sudah hampir 

masa untuk dos seterusnya, abaikan dos 

terlepas dan tunggu untuk mengambil 

dos seterusnya pada masa biasa. Jangan 

ambil dos berganda untuk menggantikan 

dos yang tertinggal. 

 

-Jika mengambil berlebihan (terlebih 

dos) 

Hubungi doktor anda dengan segera 

atau  pergi  ke  Jabatan  Kecemasan 

hospital terdekat, jika terambil dos 

berlebihan. Ini perlu dilakukan 

walaupun tiada sebarang kesan 

keracunan atau rasa tidak selesa. Anda 

mungkin memerlukan perhatian 

perubatan segera. 

 

Pengambilan ubat ini secara berlebihan 

mungkin menyebabkan tekanan darah 

rendah dan melambatkan denyutan 

jantung. 

 

Semasa menggunakan OLMESAR 20 

& 40 (Olmesartan Medoxomil) 

-Perkara yang perlu dilakukan 

Ambil ubat anda mengikut arahan 

doktor. 

Maklumkan kepada semua doktor, 

doktor gigi dan ahli farmasi yang 

merawat anda bahawa anda sedang 

menggunakan OLMESAR 20 & 40 

(Olmesartan Medoxomil). 

Beritahu doktor anda dengan segera jika 

anda menjadi hamil semasa 

menggunakan ubat ini. 

-Perkara yang tidak boleh dilakukan 

Jangan berhenti menggunakan ubat ini 

kecuali diarahkan oleh doktor anda. 

Jangan mula mengambil sebarang ubat 

baru tanpa berbincang dengan doktor 

atau ahli farmasi anda. 

Jangan berkongsi OLMESAR 20 & 40 

(Olmesartan Medoxomil) dengan 

sesiapa, walaupun mereka mempunyai 

simptom atau penyakit yang sama. 

-Perkara yang perlu diberi perhatian 

Memandu dan menggunakan jentera 

Ubat ini mungkin menyebabkan anda 

mengantuk atau pening kepala. Jika ubat 

ini menyebabkan anda terasa loya, 

pening, letih, atau sakit kepala, jangan 

memandu atau mengendalikan jentera 

dan hubungi doktor anda dengan segera. 

Kesan-kesan sampingan 

Seperti ubat-ubatan lain OLMESAR 20 

& 40 (Olmesartan Medoxomil) boleh 

menyebabkan kesan sampingan, 

walaupun bukan semua orang 

mengalaminya. 

Kesan sampingan biasa: 

Pening, sakit kepala, mual, senak, cirit- 

birit, sakit perut, jangkitan dalam perut 

keletihan, sakit tekak, hidung berair atau 

tersumbat, bronkitis, simptom seperti 

selesema, batuk, sakit, sakit di dada, 

belakang, tulang atau sendi, jangkitan 

pada saluran kencing, bengkak 

pergelangan kaki, kaki, tangan, atau 

lengan, darah dalam air kencing. 

Beberapa perubahan dalam keputusan 

ujian darah juga telah dilihat dan 

termasuk yang berikut: Peningkatan 

tahap lemak, meningkatkan kadar asid 

urik, peningkatan urea darah, 

peningkatan keputusan ujian fungsi hati 

dan otot. 

 

Kesan sampingan tidak biasa  

Bilangan platelet yang rendah; 

Bengkak muka, mulut dan/ atau kotak 

suara bersama- sama dengan gatal-gatal 

dan ruam (reaksi anaphylactic); 

pening; sakit dada; muntah; alahan 

pada kulit, kemerahan kulit, ruam, 

gatal; sakit otot; muka bengkak; 

tenaga berkurangan; tidak selesa. 

Kesan sampingan jarang: 

Tahap kalium yang tinggi dalam darah; 

tekanan darah menurun terlalu rendah; 

kulit bengkak; otot kejang; masalah 

buah pinggang; letih; creatinine dalam 

darah meningkat. 

Kesan sampingan sangat jarang:  

Cirit- birit yang kronik menyebabkan 

berat badan menurun. 

Kesan sampingan yang tidak 

diketahui: 

Jika anda mengalami kekuningan pada 

bahagian putih mata, air kencing yang 

gelap, gatal-gatal kulit, walaupun anda 

telah bermula terapi dengan 

OLMESAR 20 & 40 (Olmesartan 

medoxomil) dari dulu lagi, hubungi 

doktor anda sertamerta. Doktor akan 

menilai gejala anda dan 

memutuskan bagaimana anda perlu 

meneruskan ubat-ubatan tekanan darah 

tinggi anda. 

Jumpa doktor atau ahli farmasi anda 

dengan segera jika anda mengalami 

sebarang kesan sampingan selepas 

menggunakan ubat ini. 

Anda boleh melaporkan sebarang kesan 

sampingan atau kesan advers ubat 

kepada Pusat Pemantauan Kesan Advers 

Ubat Kebangsaan melalui laman web 

npra.gov.my [Consumers → Reporting 

Side Effects to Medicines (ConSERF) or 

Vaccines (AEFI)]. 

Cara penyimpanan dan pelupusan 

OLMESAR 20 & 40 (Olmesartan 

Medoxomil) 

-Penyimpanan 

Jauhkan daripada capaian dan 

pandangan kanak-kanak. 
Simpan di bawah suhu 30ºC dan 

lindungi daripada kelembapan. 

 
-Pelupusan 

Jangan buang ubat bersama-sama 

dengan air sisa atau sampah dari rumah. 

Tanyalah ahli farmasi tentang cara 

membuang ubat yang tidak diperlukan 

lagi. Langkah- langkah begini akan 

membantu memelihara alam sekitar. 

Maklumat lanjut 

-Rupa dan warna produk 

Untuk 20mg: Putih ke pudar putih, 

bulat, dwicembung tablet bersalut filem 

diukir dengan 'H' pada satu belah dan 

'O3' pada belah lain. 

Untuk 40mg: Putih ke pudar putih, 

bujur, dwicembung tablet bersalut filem 

diukir dengan 'H' pada satu belah dan 

'O4' pada belah lain. 

-Bahan-bahan kandungan 

-Bahan aktif: Olmesartan Medoxomil 

-Bahan tidak aktif: 

Lactose Monohydrate, cellulose 

microcrystalline, Low substituted 

hydroxyl propyl cellulose, 

Hydroxypropyl cellulose, 

Magnesium stearate, Opadry white 

03A580003, Purified water. 

-Nombor MAL: 

OLMESAR 20: MAL18046167AZ 

OLMESAR 40: MAL18046166AZ 

  Pengilang 

Hetero Labs Limited 

Unit V, Sy. No 439,440,441 & 458, 

TSIIC Formulation SEZ,Polepally 

Village,Jadcherla Mandal, 

Mahaboobnagar Dist. - 509301, 

Telangana, INDIA. 

 

Pemegang Pendaftaran Produk 

Camber Laboratories Sdn Bhd 

  Unit E-13A-02,  

  Menara Suezcap 2, No 2,  

  KL Gateway, Jalan Kerinchi,   

 Gerbang Kerinchi Lestari,   

 59200 Kuala Lumpur, Malaysia 

Tarikh kemaskini RiMUP 

30/10/2024 

Nombor Siri 

NPRA(R2/2)241030/1365 

